
	Իրավական ակտի հիմնավորումը

	1.
	Ընթացիկ իրավիճակը և իրավական ակտի ընդունման անհրաժեշտությունը 

	
	Դիւիջան համայնքի Գոշ բնակավայրի Մխիթար Գոշի փողոցի 9-րդ նրբանցքի ճանապարհահատվածը բնակավայրի խիտ բնակեցված, երկու թաղամասեր միմյանց կապող միակ ճանապարհն է, որը օգտագործվում է նաև գյուղատնտեսական աշխատանքների իրականացման ժամանակ: Դիլիջան համայնքի ավագանու կողմից հավանության արժանացած ծրագրով ճանապարհի հիմնանորոգման իրականացմամբ ակնկալվում է այս տարածքում գյուղատնտեսական աշխատանքների աշխուժացում, խիտ բնակեցված այս տարածքի բնակիչների համար կյանքի որակի բարելավում:
[bookmark: _GoBack]ՀՀ կառավարության 29.03.2018թ. թիվ 321-Ա որոշմամբ «Դիլիջան» մանկական հակատուբերկուլյոզային առողջարան» փակ բաժնետիրական ընկերության (գտնվելու վայրը՝ Հայաստանի Հանրապետության Տավուշի մարզ, քաղ. Դիլիջան, Օրջոնիկիձեի 5/1) 100 տոկոս պետական սեփականություն հանդիսացող բաժնետոմսերը  ուղղակի վաճառքի ձևով մասնավորեցվել է նախօրոք հայտնի գնորդ՝ «Առողջ ապագա բժշկական կենտրոն» սահմանափակ պատասխանատվությամբ ընկերությանը (մասնավորեցման ենթակա գույքի վաճառքի գինը՝ 134 420 400 դրամ): Այդ նույն որոշմամբ համայնքի բյուջե է փոխանցվել 40,326.1 հազ. դրամ:
Այդ գումարը նախատեսվում էր ուղղել ՀՀ կառավարության 2018 թվականի  դեկտեմբերի 20-ի №1494-Ա որոշմամբ հավանության արժանացած Դիլիջանի համայնքի Թախտա թաղամաս տանող ճանապարհի հիմնանորոգման աշխատանքների իրականացմանը: Սակայն, ծրագիրն իրականացնելու ընթացքում տնտեսվել է 10,240.1 հազ. դրամ: Այդ ֆինանսական միջոցներով նախատեսվում է իրականացնել Դիլիջան համայնքի Գոշ բնակավայրի ավտոճանապարհահատվածի բետոնացման աշխատանքները:

	2.
	Առաջարկվող կարգավորման բնույթը.

	
	Առաջարկվում է  Դիլիջանի համայնքի ֆոնդային բյուջեյում առկա մուտքագրված 10,240.1 հազ. դրամ ֆինանսական միջոցներն  Դիլիջան համայնքի Գոշ բնակավայրի ավտոճանապարհահատվածի բետոնացման աշխատանքների իրականացմանը, ինչի նպատակով մշակվել է ներկայացվող նախագիծը:

	3.
	Նախագծի մշակման գործընթացում ներգրավված ինստիտուտները և անձիք

	
	ՀՀ տարածքային կառավարման և զարգացման նախարարություն

	4.
	Ակնկալվող արդյունքը

	
	ՀՀ կառավարության որոշման ընդունման արդյունքում Գոշ բնակավայրը կունենա գեղեցիկ, բարեկարգված թաղամաս,  կբարելավվի բնակչության կյանքի որակը, օգտագործվող տրանսպորտային  միջոցների տեղաշարժի կազմակերպումը կլինի   անվտանգ և  կբարելավվի շրջակա միջավայրը:



